
водзкыв
Сыктывкарса госуниверситетын финн-угор факультетын "Коми кыв 

да литература, роч кыв да литература" специальностьӧ велӧдчысь 
студентъяс босьтӧны оз сӧмын наукаа тӧдӧмлунъяс сійӧ либӧ мӧд 
велӧдантор серти, но и дасьтысьӧны педагогика уджӧ. Такӧд йитӧдын 
велӧдан планъяс да вузъясын практикаяс индӧд серти пыртӧма пси
хология (2 курсын), педагогика (3 курсын), а сідзжӧ коми кыв велӧдан 
методика (4 курсын) велӧдӧм. Тӧдчанаӧн лоӧ студентъяслӧн респуб
ликаса общеобразовательнӧй школаясын, гимназияясын, колледжъя
сын, лицейясын коми кывйысь педагогика практика прӧйдитӧм, уни
верситетса финн-угор факультетын велӧдан процессыслӧн тайӧ быть 
колана юкӧнӧн.

Буретш велӧдысь уджын медводдза воськов вӧчысьяслы -  сту
дентъяслы дасьтӧм методикаа индӧдъясыс тӧдмӧдӧны педпрактика 
сюрӧсӧн, могъясӧн, пытшкӧсӧн, мыетшкӧ отсаласны педпрактика 
прӧйдитігӧн да урокъяс кежлӧ дасьтысигӧн тӧд вылын пыр кутны по
дув кыв велӧдан юрподувъяссӧ (принципъяссӧ) да методъяссӧ, кодъ
ясӧн вӧдитчӧны выль материал сетігӧн-гӧгӧрвоӧдігӧн, челядьыслысь 
тӧдӧмлуннысӧ вынсьӧдігӧн да ёнмӧдігӧн, сідзжӧ юасигӧн. Теорияысь 
дженьыда сетӧм подув нырвизьясыс отсаласны студентъяслы тӧд 
выланыс уськӧдны велӧдысьлы некор вунӧдны позьтӧм медшӧр 
тӧдӧмлунъяснысӧ. Теория материалӧн пыдіа тӧдмасьӧм могысь 
студент вермас шыӧдчыны туялан торъя гижӧдъяс дорӧ, кодъясӧс 
вӧзйӧма быд тема дорӧ лӧсьӧдӧм литература гижӧдпасыс Кыв 
методикаӧ пырӧдчысьяслӧн ки уланыс мед эськӧ пыр вӧлі 
М.Р.Львовлӧн роч кыв методикаысь кывкуд-юӧрпас (Львов, 1988). Сійӧ 
ёна отсалас стӧчджыка гӧгӧрвоӧдны кыв методикаысь терминъяс, 
кодъясӧс вель тшӧкыда позьӧ паныдавны методика туялан 
гижӧдъясысь да небӧгъясысь; ӧттшӧтш сійӧ отсалас ёнмӧдны да 
джудждӧдны тӧдӧмлунъяснысӧ. "Коми кыв велӧдан методика"-ысь 
уджтас (программа) (лӧсьӧдіс В.В Филиппова) отсалас студентъяслы 
тӧдмасьны вель ыджыд библиографияӧн, кытчӧ пыртӧма коми кыв 
велӧдан методикаысь унджык гижӧдсӧ.

Вӧзъяна литература

1 Львов М.Р. Словарь-справочник по методике русского языка; Учеб пособ
для студентов пединститутов М., 1988 240 с

2 Коми кыв велӧдан методика: Коми отделениеса студентъяслы программа /
Лӧсьӧдіс В.В.Филиппова. Сыктывкар 1991. 18 л б

Педагогика практикалӧн могъяс

Педагогика практика дырйи студентъяслы колӧ зільны, мед быд 
урок чужтіс да кыпӧдіс велӧдчысьяслысь чужан кыв дорӧ интерес да 
муслун, пыдісянь тӧдмӧдны чужан кыв сӧвмӧм омӧн да лоӧм 
вежсьӧмъясӧн, мед челядь шедӧдісны коми кыв тэчас йылысь зумыд 
тӧдӧмлунъяс Ӧд школаын чужан коми кыв велӧдан могӧн и лоӧ 
В М.Лудыкова шуӧм серти: "... велӧдны челядьӧс бура мӧвпавны, 
артмӧдны да гӧгӧрвоана висьтавны ассьыныс мӧвпъяссӧ тайӧ кывнас, 
правильнӧя лӧсьӧдны сёрникузяяс, кужны бура сёрнитны, озырмӧдны 
кыв запас, грамматическӧй тэчассӧ, сӧвмӧдны налысь (челядьлысь) 
мировоззрениесӧ" (Лудыкова, 1993: 3) Тайӧ могъяссӧ олӧмӧ пӧртӧм 
вылӧ студентлы колӧ оз сӧмын тыр-бура тӧдмасьны педагогикалы 
сиӧм велӧданторъясӧн да босьтны медшӧр тӧдӧмлунъяссӧ, но и 
практика вылын кужны петкӧдлыны ассьыныс сямлуннысӧ да 
кужанлуннысӧ челядьӧс коми кывйӧ велӧдігӧн. Сы вӧсна педагогика 
практикаыслӧн медшӧр могъясӧн лоӧны:

-вынсьӧдны студентлысь велӧдысь удж вежавидзӧмсӧ, пыдди 
пуктӧмсӧ:

-сӧвмӧдны педагог удж дорӧ муслун:
-кыпӧдны студентлысь велӧдысьӧн уджалан сямлунсӧ;
-педагогика могъяс олӧмӧ пӧртігӧн джудждӧдны да ёнмӧдны вузын 

босьтӧм теория тӧдӧмлунъяссӧ;
-бура тӧдмасьны урок дасьтӧм, нуӧдӧм да видлалӧм 

(анализируйтӧм) тшупӧдъясӧн;
-тӧдмӧдны студентъясӧс учебно-воспитательнӧй удж вӧчӧмын ӧнія 

кадся водзмӧстчысь велӧдысьяслӧн сӧвмӧм-чукӧрмӧм вермӧмъяснас;
-велӧдны студентъясӧс велӧдчысьясыскӧд сёрникутӧмӧ, тӧдмӧдны 

налӧн ас ногнас (индивидуальнӧй) да арлыд серти торъялӧмнас;
-пыдісянь велӧдны коми кыв, литература да психолого- 

педагогическӧй дисциплинаяс.

Вӧзъяна литература

1 Коми кыв методикаысь программа / Лӧсьӧдіс Т.Е.Дружинина. Сыктывкар,
1998 6 л.б. (Машинопись).

2 Лудыкова В.М. \/-\/ІІ классъясын коми кыв велӧдан программаяс да мето
дическӧй индӧдъяс. Сыктывкар, 1993 126 л б 

3. Педагогическӧй практика кузя уджалан программа / Лӧсьӧдіс М.С.Федина. 
Сыктывкар, 1996. Эл.б. (Машинопись).

Педагогика практика коты ртӧм

Педагогика практика водзвылын коми да финн-угор кывъяс 
велӧдан кафедра бердын чукӧртӧны конференция. Практикаӧн шӧр 
веськӧдлысьыс индӧ да юӧртӧ торъя группаясӧн веськӧдлысьясӧс,

практика кадсӧ да велӧдчанінъяссӧ, кытчӧ мӧдӧдчӧны студентъяс, а 
сідзжӧ студентъяслы вӧзйӧмъяс да на дорӧ корӧмъяс. Практикаӧн шӧр 
веськӧдлысь, а сідзжӧ торъя группаса веськӧдлысьяс 
контролируйтны студентъяс бӧрся, бӧрйӧмӧн ветлӧны студентъяслӧн 
урокъяс вылӧ да мукӧд лӧсьӧдӧмторъяс (мероприятиеяс) вылӧ, 
видлалӧны уроклысь план-конспектъяссӧ да донъялӧны найӧс, 
чукӧртӧны да анализируйтӧны документъяссӧ (путёвкаяс, конспектъяс, 
студент вылӧ донъяланкыв (характеристика), практикаысь отчёт), 
педагогика практика бӧрын конференция вылын вӧчӧны кывкӧртӧдъяс, 
нуӧдӧны зачёт.

Быд студент педагогика практика прӧйдитӧ кыкысь: 4-од курсын 
мӧд семестрын -  4 вежон чӧж (школаын ЦІ-ӧд велӧдчан четверть}; 5- 
ӧд курсын медводдза семестрын -  8 вежон чӧж (школаын I І-ӧд 
велӧдчан четверть). 4-ӧд курс практика дырйи студентъяс уджалӧны 
шӧр арлыда челядькӧд (5-8 классъясын), 5-ӧд курсын -  ыджыд 
арлыда челядькӧд (9-11 классъясын). Педагогика практика дырйи 
студентъяс вӧчӧны велӧдан да воспитывайтан удж. 5-ӧд курсын 
студентъяслӧн эм позянлун дзикӧдз вежны школаса велӧдысьӧс, 
уджавны ас выйӧна

Студентъяслӧн велӧдан удж артмӧ татшӧм юкӧнъясысь:
1. Коми кыв методикаысь велӧдысьӧн уна во чӧж шедӧдӧм-чукӧртӧм

шедӧданторъясӧн, кужанлунӧн, сямӧн тӧдмасьӧм да сійӧс 
вежӧртӧм-туялӧм;

2. Коми кывйысь урокъяс кывзӧм да найӧс методика боксянь 
донъялӧм, анализируйтӧм;

3. Урокъяс дасьтӧм да нуӧдӧм:
4-ӧд курсын быть колӧ сетны -  10 урок, на пиысь -  6-8 ч кывйысь, 

2-4 ч литератураысь;
5-ӧд курсын колӧ сетны -  14 урок, на пиысь -  4-6 ч кывйысь,

8-10 ч литератураысь.

Быд урок видлалӧ да донъялӧ велӧдысь-предметник. 
Студентыслысь урокъяссӧ вермасны кывзыны да донъявны сідзжӧ 
педагогика практикаӧн веськӧдлысь, школаса директор либӧ завуч
4. Велӧдчысьяслысь тетрадьяс да луннебӧгъяс (дневникъяс)

видлалӧм, велӧдчысьяскӧд ас кежысь (индивидуальнӧй) 
занятиеяс да консультацияяс нуӧдӧм, видзӧдан-петкӧдлан 
(нагляднӧй) материал лӧсьӧдӧм;

5. Внекласснӧй мероприятиеяс дасьтӧм да нуӧдӧм (3 мероприятие -  
дон (оценка) вылӧ).

Воспитательнӧй уджӧ пырӧ:
1. Классӧн веськӧдлысьлӧн уджаланногнас тӧдмасьӧм;
2. Воспитывайтан мероприятиеяс дасьтан да нуӧдан кужанлунъяссӧ 

сӧвмӧдӧм.

Практика вылӧ мунігӧн студентлы быть колӧ:
-босьтны сьӧрысь став колана документсӧ, кодъясӧс практика 

помас сетӧ веськӧдлысьыслы;
-ас кадӧ локны школаӧ да заводитны практикасӧ.
-ас кадӧ помавны педпрактикасӧ;
-кутшӧмкӧ объективнӧй помка вӧсна кӧ студент оз вермы 

заводитны либӧ помавны педпрактикасӧ ас кадӧ, сылы быть колӧ 
юӧртны та йылысь школаӧ да кафедра вылӧ;

-юӧртны группаса веськӧдлысьлы ассьыс удж артсӧ да телефон 
либӧ оланінпас (адрес), мый серти позьӧ сыкӧд йитчыны;

-пыдди пуктыны да кывзыны школаса велӧдысьясӧс, кутны накӧд 
топыд йитӧд;
вылын кутны коми кыв велӧдысьлысь ним.

Быд студентлысь педагогика практика донъялӧны оценкаӧн Та 
вылӧ колӧ, медым путёвка медбӧр лист бокӧ велӧдысь-предметник да 
классӧн веськӧдлысь гижисны студент вылӧ донъяланакыв 
(характеристика) да донъялісны сылысь учебнӧй да воспитательнӧй 
уджсӧ торъя оценкаясӧн. Путёвкасӧ вынсьӧдӧны школа печатьӧн да 
велӧдысьяс кырымпасӧн. Торъя коймӧд оценка студентлы пуктӧны 
психология да педагогика кафедра вылын студентӧн гижӧм психолого- 
педагогическӧй характеристикаысь (4-ӧд курсын - ӧти велӧдчысь вылӧ 
характеристика; 5-ӧд курсын - дзонь класс вылӧ характеристика). Тайӧ 
куим торъя оценка, а сідзжӧ веськӧдлысьясӧн конспектъяс донъялан 
оценка подув вылын пуктӧны педпрактикаыс зачёт оценка. Сійӧс 
пуктӧ вузын педагогика практикаӧн шӧр веськӧдлысь. Став колана 
гижӧда оформитӧм документсӧ (видзӧд: Приложение) колӧ сдайтны 
группаса веськӧдлысьыслы кафедраас практика прӧйдитӧм бӧрын вит 
лунӧн, та бӧрын веськӧдлысьяс юӧртӧны конференция кад йылысь.

Кы в велӧдан ю рпод увъ яс (принципъяс)

Урокъяссӧ нуӧдігӧн позьӧ вӧдитчыны уна сикас методӧн да 
приёмӧн, но мед ставыс лӧсяліс уджас велӧдантор (предмет) 
корӧмъяс серти. Коми кывйын медшӧр теорияа индӧдӧн, коді торйӧдӧ 
методъяс да приёмъяс бӧрйӧмсӧ, лоӧны кыв велӧдан юрподувъяс 
(принципъяс): ӧтувъя дидактическӧй да аслыссикас, специфическӧй 
(либӧ специальнӧй).

Студент-практикантлы колӧ бура тӧдны кыв велӧдан юрподувъяссӧ 
да кужӧмӧн вӧдитчыны наӧн быд урок дасьтігӧн да нуӧдігӧн Ӧтувъя 
дидактическӧй юрподувъяс лыдӧ пыртӧны:

-наука вылӧ мыджсьӧмӧн велӧдан принцип, кор кывйын 
петкӧдчӧмъяссӧ гӧгӧрвоӧдӧны кыв нормаяс, кыв теория вылӧ 
подуласьӧмӧн;

-преемственность принцип, кор выльторсӧ велӧдігӧн колӧ 
мыджсьыны водзын велӧдӧмтор вылас;

-систематичность принцип, либӧ материал вочасӧн сьӧрсьӧн- 
бӧрсьӧн велӧдӧм; выль тӧдӧмлунъяссӧ перйӧм подувлы лоӧ велӧдӧм 
нин материал. Тайӧ принципыс топыда йитчӧма преемственность 
принципӧн, ӧд кывйын сійӧ либӧ мӧд петкӧдчӧм топыда йитчӧма кыв 
туялан став юкӧныскӧд да тшупӧд-тшупӧдӧн найӧс велӧдӧмыс 
артмӧдӧ ӧтувъя система;

-теория да практика йитан принцип. Вомгора (устнӧй) да гижӧда 
сёрниын коми кыв оланпасъяс (законъяс) да нормаяс теория боксянь 
тӧдӧмсӧ да наӧн мытшӧдъястӧг вӧдитчыны кужӧмсӧ быть колӧ 
вынсьӧдны-зумыдмӧдны практикаӧн;

-велӧдантор лӧсяланлун (доступность) принцип Велӧдан 
материалсӧ колӧ тӧлкӧн-сямӧн бӧрйыны велӧдчысьясыслысь 
позянлунъяссӧ да арлыдсӧ тӧд вылын кутӧмӧн;

-велӧданторсӧ видзӧдан-петкӧдлан (наглядность) принцип. Медводз 
видзӧдан-петкӧдлан "нагляднӧй" материалыс сійӧ ачыс кывйыс -  ловъя 
сёрни, юрган сёрнисӧ гижӧм. Тайӧ сідз шусяна “юргана" наглядность, 
кодӧн вӧдитчам фонетика, орфоэпия, интонация, орфография юкӧнъяс 
велӧдігӧн Мӧдыс сідз шусяна “синмӧн видзӧдана-аддзана” наглядность 
(велӧдан пособиеяс, таблицаяс, схемаяс, плакатъяс, серпасъяс, 
фотографияяс, альбомъяс да с в.);

-велӧдчысьяскӧд ас кежысь (индивидуальнӧй) удж нуӧдан 
принцип Велӧдысьлы быть колӧ бура тӧдны челядьыслысь 
аскылӧмсӧ, русӧ (психологиясӧ), аслыспӧлӧслунсӧ, налысь вежӧртан 
сямнысӧ, кужанлуннысӧ.

Ӧткымын тӧдчана методист торйӧдӧ и аслыссикас, специфическӧй 
(либӧ специальнӧй) юрподувъяс, кодъяс петӧны кыв функцияяссьыс, 
на лыдӧ пыртӧны:

-кыв велӧдӧмсӧ мӧвпалӧмыскӧд (мышлениеыскӧд) йитан юрподув; 
-кыв грамматика велӧдӧм да лыддьысьӧм йитан юрподув; 
-грамматика велӧдӧмсӧ да сійӧс сёрнитан сямнас сӧвмӧдӧмыскӧд 

йитан юрподув;
-кыввор (лексика) да грамматика йитан юрподув да с.в.

Вӧзъяна литература

1. Зельманова Л.М. Наглядность в преподавании русского языка Пособ для
учителя. М., 1984 159 с.

2. Лудыкова В.М. V—VII классъясын коми кыв велӧдан программаяс да
методическӧй индӧдъяс. Сыктывкар, 1993. 126 л.б.

3. Текучев А.В. Методика русского языка в средней школе. М , 1980 414 с.
4 Федоренко Л.П. Принципы обучения русскому языку М.. 1973 160 с

Кыв велӧдан методъяс

Велӧдан методӧн шуӧны велӧдан могсӧ олӧмӧ пӧртӧм могысь 
велӧдысь да велӧдчысьяс костса уджаланног (способ).

Велӧдан методъясыс педагогика методъяс пиын босьтӧны торъя 
ин. Найӧ уна сикасаӧсь. Быд боксянь видлалігӧн торйӧдӧны татшӧм 
сикасъяс:
1) тӧдӧмлунсӧ босьтан источник серти овлӧны (С И Перовский да 
Е Я.Голант серти):

а) кывъя (словеснӧй) метод;
б) практикаа метод;
в) видзӧдан-петкӧдлан (нагляднӧй) метод.

2) тӧдӧмлунсӧ босьтанног серти овлӧны (В.Ф.Паламарчук да 
В И.Паламарчук серти):

а) активнӧй метод;
б) пассивнӧй метод

3) дидактика медшӧр могъяс серти торйӧдӧны (М.А.Данилов да 
Б П.Есипов серти):

а) тӧдӧмлун босьтан, кужанлун да сям формируйтан метод;
б) тӧдӧмлунъяссӧ практикаын петкӧдлан метод.

4) материал гӧгӧрвоӧм-вежӧртӧм серти торйӧдӧны (М.А.Скатин да 
И Я.Лернер серти):

а) юӧртана (либӧ объяснительно-иллюстративной) метод;
б) репродуктивнӧй метод;
в) мытшӧда велӧдан метод;
г) эвристической метод (выльтор восьтыны-аддзыны туйдӧдан);
д) туялана метод.
Колӧ тӧдчӧдны, мый кыв велӧдан метод теория вылӧ эм некымын 

видзӧдлас (Видзӧд вӧзйӧм литература). Туялысьяслысь 
видзӧдласъяссӧ видлалігӧн тшӧкыда позьӧ казявны, мый методъяссӧ 
вежӧртас боксяньыс юкланногыс уналӧн зэв матын, мукӧддырйи дзик 
ӧткодь да оз торъяв. Кивывджык эськӧ вӧлі вӧдитчыны ӧтувъя 
кывкӧртӧдӧ воӧм медся лӧсялана юрподув методӧн Подув пыддиыс 
позьӧ босьтны Ю.К.Бабанскийӧн торйӧдӧм татшӧм сикас методъяс, 
найӧ артмӧны куим ыджыд сикасысь:
1) велӧдӧм котыртан да нуӧдан метод (1 Ы-а схема)
2) велӧдчӧмын стимул да мотивация метод (2 ІЧ-а схема)
3) тӧдӧмлунъяссӧ донъялан метод (3 ІЧ-а схема)

1 N-3 схема
Велӧдӧм котыртан да нуӧдан метод

словеснӧй
нагляднӧй
практикаа

индуктивнӧй репродуктивнӧй асшӧра уджалӧм 
дедуктивнӧй мытшӧда-туялан велӧдысь

веськӧдлӧм 
улын уджалӧм

2 Ы-а схема

Велӧдӧмын стимул да мотивация метод

велӧдчӧм дорӧ интерес 
чужтӧм да кыпӧдӧм

велӧдчӧмын кывкутӧм

3 Ы-а схема
Тӧдӧмлунъяссӧ донъялан метод

*
устнӧй сёрни донъялӧм гижӧда сёрни донъялӧм лабораторно-практической

1. Бабанский Ю.К. Как выбирать оптимальные методы обучения // Методы обу
чения в современной общеобразовательной школе М . 1985. С. 68- 83

2 Бабанский Ю.К. Методы и средства обучения Применение ЭВМ в учебном 
процессе// Педагогика. М., 1988 Гл. 22. С 385-419.

3. Выбор методов обучения в средней школе / Под ред Ю К Бабанского. М.,
Педагогика, 1981. 176 с.

4. Лернер И.Я. Дидактические основы методов обучения М.. 1981.
5. Львов М.Р. Методы развития речи учащихся // Русский язык в школе. 1985 N 4.
6 Панов Б.Т. О методах обучения // Русский язык в школе 1980 N 3
7 Поповцева Г.В. Коми кыв да литература велӧдігӧн проблемной ситуацияяслӧн

тӧдчанлун // Коми кыв да литература велӧдӧм йылысь. Сыктывкар, 1975 85- 
91 л.б

8 Поповцева Г.В. Коми кыв комплекснӧя велӧдӧм кузя ӧткымын методъяс
йылысь // Коми кыв да литература велӧдысьлы. Сыктывкар, 1970. 5-13 л.б

9 Текучев А.В. Методика русского языка в средней школе. М., 1980 414 с
10 Успенский М.Б. Совершенствование методов и приёмов обучен ія русскому

языку в национальной школе/Под ред. Н.М.Шанского. М., 1979
11 Федоренко Л.П. Принципы обучения русскому языку М 1973. 160 с.
12 Федоренко Л.П. Типология методов обучения русскому языку в средней

школе // Русский язык в школе. 1985. N 1

Коми кы в  велӧдӧм ы н урок коты ртан ф ормаяс (ККВУКФ)

удж донъялӧм

"ачым ачымӧс" донъялӧм

Вӧзъяна литература

ККВУКФ-ӧн лоӧны
Урок
факультатив 
внекласснӧй удж

Коми кыв урок -  школаын коми кыв шыкудйысь (фонетикаыс*)), 
орфографияысь, кывворысь (лексикаыс^, стилистикаысь, 
грамматикаысь тӧдӧмлунъяс да кужӧмлунъяс боьтӧмын медшӧр 
котыртан (организуйтан) форма Коми кыв урок медшӧр могъясӧн 
лоӧны:

-челядьлысь коми кыв дінӧ муслун чужтӧм, мам кыв тӧдны 
кӧсйӧмсӧ сӧвмӧдӧм;

-коми кыв шыкудйысь, грамматикаысь, кывартмӧмысь, кывворысь, 
стилистикаысь, орфографияысь тӧдӧмлунъяс сетӧм; 
велӧдчысьяслысь гижӧда да устнӧй сёрнисӧ сӧвмӧдӧм: кыв-ворсӧ 
озырмӧдӧм, сёрнианым грамматикаа формаясӧн да тэчасъясӧн 
колана ногӧн вӧдитчыны велӧдӧм, юксьытӧм текст артмӧдны- 
лӧсьӧдны велӧдӧм;

-гижанногын да орфографияын, лыддьысьӧмын да орфоэпияын, 
грамматическӧй разборын, а сідзжӧ мукӧд сикас кыв анализ вӧчӧмын 
тӧдӧмлунъяс да кужанлунъяс джудждӧдӧм-ёнмӧдӧм

Урок сикасъ яс

Дидактика могъяс серти урокъяс овлӧны:
1 Выль материал сетан урок.
2. Велӧдӧм материал мӧдпӧвъёвтан да тӧдӧмлунъяс ёнмӧдан 

урок.
3. Челядьлысь тӧдӧмлунъяс да кужанлунъяс видлалӧм, прӧверитӧм 

урок
4 Комбинированнӧй (став пӧлӧс удж формаяс пыртӧм) урок. 

Вӧзъяна литература

1. Ильин Е.Н. Рождение урока М., 1986 73 с
2. Махмутов М.И. Организация проблемного обучения в школе: Книга для

учителя. М.,1977. 240 с.
3. Онищук В.А. Урок в современной школе: Пособ. для учителя. М ,1986 160 с
4. Панов Б.Т. Типы и структура уроков русского языка: Пособ. для учителя

М . 1986 208 с
5 Современный урок русского языка Пособ. для учителей / Сост

Л.А.Тростенцова. М ,1984 176 с
6 Текучев А.В. Методика русского языка в средней школе М., 1980 414 с.

В ы л ь материал сетан урок

Выль материал сетӧм -  шӧр да зэв кывкутана урок мӧд юкӧн. Выль 
материал колӧ сетны вочасӧн да логика боксянь бура тэчӧмӧн, выль 
терминъяссӧ гӧгӧрвоӧдӧмӧн, теорияысь медколанаторсӧ пыдісянь 
тӧдчӧдӧмӧн, быд пӧрйӧ шуӧмасӧ, юӧртанторсӧ художествоа

гижӧдъясысь босьтӧмӧн либӧ ас лӧсьӧдӧм мича примеръясӧн 
вынсьӧдӧмӧн.

Выль материал сетігӧн урок вылын ёнджыкасӧ вӧдитчӧны 
репродуктивнӧй да мытшӧда-туялана методъясӧн.

Репродуктивнӧй методӧн вӧдитчигӧн велӧдысь сетӧ видлалӧм 
темаысь медшӧр, медколана, медтӧдчана тӧдӧмлунъяссӧ, медым 
челядь ӧтпырйӧ гӧгӧрвоисны тема материалсӧ; вӧдитчӧ уна сикаса 
видзӧдан-петкӧдланторйӧн (наглядностьӧн) да ТСО-ӧн, ӧттшӧтш 
теория материал йитӧ практикаӧн. Татшӧм урокъяс дырйи ёнджыкасӧ 
сёрнитӧ велӧдысь, а велӧдчысьяс унджыксӧ кывзӧны. Медшӧр 
формаӧн лоӧ юасьӧм (велӧдчысь) - вочавидзӧм (велӧдысь).

Мытшӧда-туялана методӧн вӧдитчигӧн урок тема юӧртӧм водзын 
либӧ бӧрын велӧдысь индӧ медшӧр мытшӧдсӧ (проблемасӧ). Мытшӧд 
туялан нырвизьсӧ аддзӧм могысь, медводз колӧ: ӧти-кӧ, кыскыны 
челядьыслысь кывзыны кӧсйӧмнысӧ, сюсьлуннысӧ (вниманиенысӧ) да 
кыпӧдны темасӧ туявны окоталуннысӧ; мӧд-кӧ, велӧдысьыслы колӧ 
ёна зільны аддзыны лӧсялана материалсӧ (челядьлӧн водзджык 
шедӧдӧм тӧдӧмлунъяс вылӧ мыджсьӧмӧн), медым кужӧмӧн индыны 
мытшӧдсӧ (либӧ туйдыны мытшӧдсӧ бырӧдан нырвизьӧ.

Индукция принцип серти выль материал сетігӧн велӧдысьяс 
тшӧкыдджыка вӧдитчӧны мытшӧда-туялана методӧн, ӧд тӧдӧмлунсӧ 
асшӧра босьтігӧн челядьлӧн содӧ творческӧй асшӧрлуныс да 
сюсьлуныс, мӧвпавны кужанлуныс. Сӧмын велӧдысьыслы сьӧкыдджык 
овлӧ -  колӧ дасьтыны уна материал, а сійӧ босьтӧ уна кад. 
Репродуктивнӧй методӧн вӧдитчигӧн челядь сёрни оз сӧвмы, сідзкӧ 
бура мӧвпавны да кужӧмӧн висьтавны ассьыныс мӧвпъяснысӧ челядь
оз велӧдчыны. Тайӧ методыс корӧ пыр мыджсьыны велӧдысьӧн сетӧм 
видзӧдласъяс да мӧвпъяс вылӧ. Сійӧн бурджык вӧдитчыны сэк, кор 
велӧдчысьясыслӧн тӧдӧмлунныс этша на, кор колӧ содтыны на 
кужанлунъяс да тӧдӧмлунъяс, материалыс кор сьӧкыд да ыджыд Та 
дырйи позьӧ вӧдитчыны и сідз шусяна юӧртана (объяснительно
иллюстративной) методӧн.

Вӧзъяна литература

1. Артёмова Е.Г., Меньшикова Е.А. Школаын синтаксис да пунктуация
велӧдӧм: Коми кыв велӧдысьяслы методическӧй пособие Сыктывкар,
1989. 171 л б

2 Карманова А.Н. Коми кыв урокъяс вылын фразеологизмъясӧн вӧдитчӧм //
Школаын коми кыв да литература велӧдысьлы Сыктывкар, 1979 58-69 л б

3 Кинева Н.В., Цыпанов Е.А. Коми причастиеяс школаын велӧдӧм // Коми
кыв да литература велӧдысьлы / Лӧсьӧдіс А.И.Пархачёв. Сыктывкар,
1989. 91-100 л б

4 Коми синтаксисын мӧвп тӧдчӧдан позянлунъяс (прӧстӧй серникузя):
Велӧдысьлы отсӧг вылӧ / Лӧсьӧдіс Е.А.Игушев. Сыктывкар, 1993 33 л б



5 Кузнецова А.Ф. Союзъястӧм сложнӧй предложениеяс 8-ӧд классын велӧдӧм //
Коми кыв да литература велӧдысьлы. Сыктывкар, 1970. 20-28 л б.

6 Лудыкова В.М. Коми безличнӧй сёрникузяяс школаын велӧдӧм Сыктыв
кар, 1996. 27 л б.

7 Меньшикова Е.А., Карманова А.Н. Коми орфография да пунктуация
велӧдан пособие Сыктывкар, 1978. 101 л б

8 Пархачёв А.И. Коми кывйысь ӧткымын юкӧн велӧдӧм. "Лексика" юкӧн
велӧдӧм // Коми кыв да литература велӧдысьлы / Лӧсьӧдіс А.И.Пархачёв. 
Сыктывкар, 1994 40-51 л б

9. Поповцева Г.В. Коми кыв кузя таблицаяс дорӧ методическӧй индӧдъяс 
Сыктывкар, 1984. 126 л.б.

В елӧдӧм материал м ӧдпӧвъёвтан да тӧд ӧм лунъ яс ёнмӧдан
урок

Татшӧм урокъяс колӧны челядьлысь тӧдӧмлунъяс да кужанлунъяс 
джудждӧдӧм да сӧвмӧдӧм, ёнмӧдӧм да вынсьӧдӧм могысь, медым 
найӧ зумыда гӧгӧрвоисны кыв материал, пыдісянь тӧдмасисны кыв 
аслыспӧлӧслунӧн. Кыв велӧдӧмын буретш материал джудждӧдӧм - 
ёнмӧдӧмлы велӧдысь вичмӧдӧ медся уна кад, шуам, 
комбинированнӧй урокъяс дырйи выль материал ёнмӧдӧм вылӧ мунӧ 
20-25 гӧгӧр мин. Урокъяс вылын материал мӧдпӧвъёвтігӧн колӧ 
вӧдитчыны уна сикас формаӧн: ӧти пӧлӧс удж вӧчӧм, шуам, учебник 
серти ӧтсяма уджъяс вӧчӧм, ӧти-кӧ, оз збыльмӧд чужан кыв 
велӧдӧмыслысь могъяссӧ; мӧд-кӧ, урокъясыс лоасны гажтӧмӧсь, да 
челядьлӧн зэв ӧдйӧ вошӧ кывсӧ велӧдны кӧсйӧмыс, а сідзжӧ 
велӧданторсӧ (предметсӧ) пыдди пуктӧмыс. Татшӧм урокъяс вылын 
колӧ зільны асшӧра уджӧдны велӧдчысьясӧс да быд удж дасьтыны 
быд боксянь, лӧсьӧдны унджык да уна сикаса удж форма, пример 
вылӧ:
1) Юалӧм (велӧдысь) -  вочавидзӧм (велӧдчысь), 

юалӧм (велӧдчысь) -  вочавидзӧм (велӧдчысь).
2) Кыв быд боксянь видлалӧм (фонетика, морфология боксянь, тэчас

серти торъякыв видлалӧм, синтаксиса видлалӧм)
3) • Учебникысь уджъяс вӧчӧм,
4) Уна пӧлӧс диктант (кывъя (словарнӧй), асшӧр, творческӧй,

графическӧй, комментируйтана, предупредительной, выборочнӧй, 
немӧй, "ачым ачымӧс донъяла" диктант да с.в.).

5) Сочинение-миниатюра да изложение-миниатюра гижӧм.
6) Тема серти художествоа гижӧдъясысь примеръяс корсьӧм
7) Алгоритмъяс серти удж 
да уна мукӧд удж форма

Вӧзъяна литература

I. Виды разбора на уроках русского языка: Пособ для учителя / Под ред. 
В.В.Бабайцева, В.М.Шаталова, Г.К.Лидман-Орлова и др. М., 1985 160 с

2 Грабежова В.М. Грамматическӧй разбор вӧчӧм вылӧ памяткаяс // Коми кыв 
да литература велӧдысьлы / Лӧсьӧдіс А.И.Пархачёв. Сыктывкар, 1989 12- 
17 л б

3. Грабежова В.М. 7-ӧд классын велӧдӧм материал закрепляйтан урок // Коми 
кыв да литература велӧдысьлы / Лӧсьӧдіс А.И.Пархачёв. Сыктывкар, 1989. 
17-22 л б

4 Игушев Е.А. Коми кывсикасъяслӧн стилистика: VII классын велӧдысьлы 
отсӧг вылӧ Сыктывкар, 1994 39 л б

5. Коми синтаксислы^» стилистика видлалан уджъяс. Велӧдысьлы отсӧг вылӧ
/ Лӧсьӧдіс Е.А.Игушев. Сыктывкар, 1995 51 л б

6. Лудыкова В.М. \/-\/ІІ классъясын коми кыв велӧдан программаяс да
методическӧй индӧдъяс. Сыктывкар, 1993. 126 л.б.

7 Меньшикова Е.А. Коми кыв кузя велӧдчысьяслысь сёрни сӧвмӧдӧм // Коми
кыв да литература велӧдысьлы: Метод, рекомендацияяс / Лӧсьӧдіс 
А.И.Таскаев. Сыктывкар, 1982 3-76 л б.

8 Меньшикова Е.А. Школаын коми орфография да пунктуация велӧдӧм кузя
методическӧй индӧдъяс. Сыктывкар, 1976. 63 л.б.

9 Меньшикова Е.А., Карманова А.Н. Коми орфография да пунктуация
велӧдан пособие Сыктывкар; 1978. 101 л.б

10 Михайлова А.П. Коми кыв урокъяс вылын творческӧй сяма уджъяс нуӧдӧм
йылысь // Коми кыв да литература велӧдӧм йылысь. Сыктывкар, 1975. 
122-125 л.б.

I I .  Моторина С.П. Коми кыв урокъяс вылын комплекснӧя велӧдӧм // Школаын
коми кыв да литература велӧдысьлы. Сыктывкар, 1979. 16-21 л.б.

12. Пархачёв А.И. Коми кыв урокъяс вылын связнӧй текстъясӧн вӧдитчӧм //
Коми кыв да литература велӧдысьлы / Лӧсьӧдіс А.И.Пархачёв. 
Сыктывкар, 1989. 79-90 л.б.

13. Попова Е.И. Самӧдельнӧй нагляднӧй пособиеяс лӧсьӧдӧм да исполь
зуйтӧм йылысь // Коми кыв да литература велӧдӧм йылысь. Сыктывкар, 
1975. 125-127 л.б

14. Ушаков М.В. О видах диктанта в семилетней школе М., 1957

Тӧдӧм лунъ яс да куж анлунъ яс видлалан, прӧверитан урок

Татшӧм сикаса урокъяс вылын тшӧкыдджыка овлӧны велӧдан 
материалысь контрольнӧй уджъяс либӧ зачётъяс, кытчӧ пыртӧны 
гижӧда да устнӧя юасьӧм. Коми кывйысь тӧдӧмлунъяс прӧверитӧм 
могысь тема либӧ кыв юкӧн велӧдӧм бӧрын пырджык овлӧ 
(лӧсьӧдӧны) контрольнӧй диктант, а сідзжӧ контрольнӧй изложение 
либӧ контрольнӧй сочинение. Мукӧддырйи контрольнӧй пыдди овлӧ 
кывсӧ грамматика боксянь видлалӧм либӧ гижӧмӧн грамматика 
видлалан, орфография тӧдчӧдан мӧд сикаса уджъяс. Гижӧда 
уджъяссӧ донъялӧны. Диктантысь пуктӧны ӧти оценка, пунктуация да 
орфография боксянь шыбильяс (торкӧмъяс) урчитӧмӧн. Сочинение да 
изложение донъялігӧн пуктывны кык оценка, медводдза оценкаыс 
фактическӧй, логикаа, лексикаа (либӧ речевой), стилистикаа



шыбильясысь (торкӧмъясыс^, мӧд оценкаыс урчитӧ грамматикаа 
(морфологияа да синтаксиса), орфографияа да пунктуацияа 
шыбильяс (торкӧмъяс). Кутшӧм шыбильяс вермасны лоны, кыдзи 
найӧс торйӧдлыны, кыдзи найӧс урчитны донъялігӧн, тӧдмалӧй 
Е.А Меньшиковалӧн "Коми кыв кузя велӧдчысьяслысь сёрни 
сӧвмӧдӧм" гижӧдысь (Меньшикова, 1982) да коми кыв уджтасъясысь 
(программаясысь).

Урокъяс вылын тӧдӧмлунъяссӧ видлавны-донъявны позьӧ тшӧтш и 
кыввора (устнӧя) юасьӧмӧн. Татшӧм урок юкӧнъяссӧ нуӧдігас зэв 
кывкутанаӧн лоӧ челядьлысь сёрни сӧвмӧдӧм, сёрни шыяс колана 
ногӧн шуны велӧдӧм, торъякывъясыслысь вежӧртасъяссӧ 
гӧгӧрвоӧдӧм да велӧдчысьяслысь мӧвпъяснысӧ кыв нормаяс серти 
асшӧра висьтавны велӧдӧм Медым могъясыс збыльмисны да вочасӧн 
челядьлӧн сӧвмис, озырмис сёрни, кыв-вор, колӧ тшӧкыдджыка 
вӧдитчыны татшӧм юалан формаясӧн: быдӧнӧс юалӧм (фронтальнӧй 
опрос), ӧта-мӧдыскӧд варовитӧм-сёрнитӧм (беседа), кыв туялан 
докладъяс дасьтӧм да найӧс классын юӧртӧм, дӧска дорын быд сикас 
кыв комментируйтӧмӧн видлалӧм да уна мукӧд. Тӧдӧмысь, буретш 
татшӧм нога урокъяс бӧрын ясыдджыка кутасны тыдавны 
велӧдчысьяслӧн кужанлунъясыс.

Челядьлысь вомгора сёрни колана ногӧн донъялӧм могысь 
велӧдысьлы колӧ сюся кывзыны велӧдчысьяслысь вочавидзӧмъяссӧ 
да тӧдчӧдны налысь сёрни нуӧдан сямсӧ, кыв материал видлавны 
кужанлунсӧ. Та могысь позьӧ вӧдитчыны "Челядьлысь тӧдӧмлунъяссӧ 
донъялӧм" таблицаӧн (1 N-8 табл ).

1 Л/-а таблица

Челядьлысь тӧдӧмлунъяссӧ донъялӧм

Велӧд
чы сьяс
список

Юасьӧм
этап

(опрос)

Ӧта-мӧд
костын

сёрнитӧм
(беседа)

Уджъяс вӧчӧм Донъялӧм

1 2 3 4

1.............. ♦ + ♦ ♦ ♦ 5
2.............. ♦ ♦ ♦ ♦ ♦ 4
3....... ♦ ♦ - ♦ ♦ 4
4.............. ♦ ♦ - ♦ 3
5..............
6..............
7..............

Вӧзъяна литература

1 Артёмова Е.Г., Меньшикова Е.А. Школаын синтаксис да пунктуация велӧдӧм
Коми кыв велӧдысьяслы метод, пособие Сыктывкар, 1989 171 с

2 Богданова Г.А. Опрос на уроках русского языка: Кн для учителя: из опыта
работы М , 1989 143 с.

3 Меньшикова Е.А. Коми кыв кузя велӧдчысьяслысь сёрни сӧвмӧдӧм // Коми
кыв да литература велӧдысьлы: Метод рекомендацияяс / Лӧсьӧдіс 
А.И.Таскаев. Сыктывкар, 1982 3-76 л б.

4 Пархачёв А.И. Коми кывйысь да литератураысь зачётъяс // Коми кыв да
литература велӧдысьлы / Лӧсьӧдіс А.И.Пархачёв. Сыктывкар, 1989 76-79 л.б.

Ком бинируйтӧм  урок

"Комбинируйтӧм" -  кыв-термин пыртӧма 50-ӧд воясӧ, буретш сійӧ 
кадсянь велӧдан методикаын тайӧ терминӧн паськыда кутісны 
вӧдитчыны. Ачыс кывйыс нимтӧ, гӧгӧрвоӧдӧ урок сикассӧ, кытчӧ 
пыртӧны став пӧлӧс удж формасӧ: выль материал сетӧм, велӧдӧм 
материал мӧдпӧвъёвтӧм да тӧдӧмлунъяс джудждӧдӧм-ёнмӧдӧм, а 
сідзжӧ тӧдӧмлунъяс видлалӧм да кывкӧртӧдъяс вӧчӧм

Вӧзъяна литература

1 Львов М.Р. Урок комбинированный // Львов М.Р. Словарь-справочник по 
методике русского языка: Учеб пособ М., 1988. С. 218

2. Махмутов М.И. Современный урок: Вопросы теории М., 1981 191 с
3. Онищук В.А. Урок в современной школе: Пособ. для учителя. М., 1986. 160 с.
4. Панов Б.Т. Типы и структура уроков русского языка: Пособие для учителя

М ,1986 208 с

Урок тэчас

Быд урок -  зумыд бала серти велӧдчӧмсӧ лӧсьӧдӧм тэчас, артмӧ 
сійӧ сьӧрсьӧн-бӧрсьӧн тэчӧм юкӧнъясысь. На пиын медшӧръясыс:

1 Коты ртан зд ук  (оргмомент) (1-2 мин).
Класс уджавны дасьтӧм. Урок тема, могъяс да вӧчан уджъяс 

йылысь юӧртӧм, а сідзжӧ паныдасьлан сьӧкыдлунъяс тӧдчӧдӧм
2 Велӧдӧм материал м ӧдпӧвъёвтӧм  (10 мин)
-гортса гижӧда удж прӧверитӧм
-устнӧя юасьӧм
Быд пӧрйӧ колӧ вӧдитчыны удж торъя формаясӧн, оз ков пыртны 

быд урокӧ ӧтсяма уджъяс.
3 В ы л ьторйӧн  тӧдм ӧдӧм  водзы н велӧд чы сьясӧс ловнас- 

вежӧрнас (психологическӧя) дасьтӧм  (2-3 мин)
Велӧдысьлӧн медшӧр могӧн лоӧ выль материал велӧдӧмӧ 

окоталун кыпӧдӧм. Тайӧ могсӧ тӧдчӧдны пырджык отсалӧ велӧдысьӧн 
индӧм мытшӧд (проблемной ситуация), кодӧс челядь зільӧны асшӧра 
восьтыны-туявны. Выль материал дорӧ позьӧ вуджны юасьӧмӧн, 
дӧска вылӧ гижӧм таблицаын либӧ схемаын вайӧдӧм примеръяс пыр

4 В ы л ь  материалӧн тӧдм ӧдӧм  (5-7 мин)
Урок могъяс, кыв материаллы^ аслыспӧлӧслунсӧ, а сідзжӧ 

челядьлысь тӧдӧмлунъяссӧ тӧд вылын кутӧмӧн велӧдысь бӧрйӧ кыв 
велӧдан методъяс пиысь ӧтиӧс да кыв велӧдан принципъяс подув 
вылӧ мыджсьӧмӧн тӧдмӧдӧ выль темаӧн.

5 Вы ль материалысь тӧдӧмлунъяс ёнмӧдӧм-вынсьӧдӧм  
(20 мин).

Быд сикас удж вӧчӧм отсалӧ челядьлы паськыдджыка тӧдмавны 
кывсӧ, ыджыд тӧдчанлуныс асшӧра либӧ класскӧд ӧтвылысь уджа-

лӧмлӧн, тӧдӧмлунъясыс сэки нӧшта на содӧны да челядьлӧн 
мӧвпалӧмныс сӧвмӧ. Аналитическӧй либӧ конструктивнӧй уджъяс 
вӧчӧм водзын быть колӧ индыны могсӧ, а гижӧда да устнӧй уджъяс 
колӧ вежлавны, сора-костіавны.

6 Гортса удж  сетӧм (2 мин)
Гортса уджъяс йылысь юӧртӧм. Урок вылын позьӧ видлавны 1-2 

пример да гӧгӧрвоӧдны, кытысь-мый колӧ бура велӧдны.
7 Урок серти кы вкӧртӧд ъ я с  вӧчӧм (2 мин).
Велӧдысь юасьӧ челядьлысь, мый найӧ тӧдмалісны, мыйӧ велалі

сны, кутшӧм сьӧкыдлунъяс вӧліны выль материал велӧдігӧн Ӧтувъя 
кывкӧртӧдъяс вӧчӧм

8 Д онъ яс (оценкаяс) ю ӧртӧм  да гӧгӧрвоӧдӧм  (2 мин).

Вӧзъяна литература

1 Онищук В.А. Урок в современной школе: Пособ. для учителя М , 1986 160 с
2 Панов Б.Т. Типы и структура уроков русского языка Пособ. для учителя

М., 1986. 208 с

Ф акул ьтатив

Коми кывйысь факультатив - тайӧ кыв велӧдӧмын удж котыртан мӧд 
форма, кӧні челядьлӧн (пырджык вежласьтӧм, 10-15 морта группаяс) эм 
позянлун паськӧдны ассьыныс тӧдӧмлунъяснысӧ, унджык тӧдмавны коми 
да мукӧд финн-угор кывъя войтыр йылысь, налӧн история йылысь, 
кывъяслӧн ӧтувъялун да торъяланлун йылысь. Шӧр школаын 
факультатив вылын позьӧ сёрнитны сідзжӧ, ЕД. Цыпанов кывъяс серти: 
". коми войтырлӧн история да вунӧдӧм кывъяс костын йитӧд йылысь, мӧд 
ногӧн кӧ - петкӧдлыны торъя кывъяслысь артмӧмсӧ, вежӧртас вежсьӧмсӧ 
история да культура вылӧ паськыд видзӧдлас пыр. ӧд миян кыввор лоӧ 
тшӧтш и вӧвлӧм кад югзьӧдысьӧн, кольӧмасӧ видзысьӧн. Тайӧс 
петкӧдлыны и лоӧ факультативлӧн медшӧр могӧн." (Цыпанов, 1994: 68). 
Колӧ тӧдчӧдны, мый быд пӧрйӧ велӧдысь велӧдчысьяскӧд ӧттшӧтш 
бӧрйӧны факультатив тема да лӧсьӧдӧны уджтас. Велӧдчанінса 
администрация лӧсьӧдӧ коми кыв факультативысь нуӧдан кадсӧ (рас
писание) да индӧ факультатив нуӧданногсӧ.

Факультатив методика: велӧдысьлӧн лекция (20-30 мин гӧгӧр), 
материал асшӧра видлалӧм, творческӧй уджъяс. Сідзжӧ колӧ зільны, 
медым медшӧр тӧдӧмлунъяссӧ челядь велӧдчисны босьтны ас кежсьыс, 
такӧд йитӧдын колӧ тшӧкыдджыка пыртны велӧдчысьясӧн дасьтӧм 
докладъяс да юӧртӧмъяс, асшӧра корсьӧм да туялӧм материал. 
Тӧдӧмлунъяс вынсьӧдӧм могысь дасьтӧны рефератъяс, гижӧда мукӧд 
удж. Пырджык челядьыслысь уджъяснысӧ донъялӧны ас арлыдаяс жӧ.

Вӧзъяна литература

1 Гуляев Е.С. Кытысь лоины пу нимъяс // Коми кыв да литература школаын
Сыктывкар. 1967. 130-136 л б

2 Игушев Е.А. Тайӧ муса кылӧн чой-вок сёрнитӧны Сыктывкар, 1983 79 л.б.
3. Игушев Е.А. Чужан кыв - менам олӧм да вӧт Сыктывкар, 1983. 79 л.б
4 Игушев Е.А. Чужан кывтӧ он ньӧіб Сыктывкар, 1994 86 л б
5 Костромина И.Н. Коми кыв велӧдан историяысь // Школаын коми кыв да

литература велӧдысьлы. Сыктывкар, 1979. 81-93 л.б.
6 Костромина И.Н. Коми лингвистическӧй терминъяслӧн история // Школаын

ас кыв да литература. Сыктывкар, 1982. 61-79 л.б
7 Методические указания к факультативному курсу "Теория и практика

сочинений разных жанров" (VIII—IX классы): Пособ. для учителя / Сост. 
Т.А.Ладыженская, Т.С.Зепалова. М., 1990. 124 с.

8 Львов М.Р. Факультативные курсы по русскому язык // Львов М.Р.Словарь-
справочник по методике русского языка. М., 1988 С 226.

9. Пунегов В.А. Факультативнӧй занятиеяс вылын союзъястӧм сложнӧй
предложениеяс разбирайтӧм // Коми кыв да литература велӧдысьлы. Сык
тывкар, 1970. 29-44 л.б.

10. Цыпанов Е.А. Вунӧдӧм кывъяс да история // Коми кыв да литература
велӧдысьлы. Сыктывкар, 1994. 68-75 л.б.

Внекласснӧй удж

Внекласснӧй удж - кыв велӧдӧмын удж котыртан форма, кодлӧн 
медшӧр могӧн лоӧ джудждӧдны челядьыслысь тӧдӧмлунъяссӧ да 
кужанлунъяссӧ, сӧвмӧдны творческӧя уджавны кужанлун 
Внекласснӧй удж котыртысьлы колӧ зільны водзӧ сӧвмӧдны 
челядьыслысь устнӧй сёрни, внекласснӧй уджъяс "ловзьӧдӧм" могысь 
пыртны уна пӧлӧс ворсана удж, занимательной материал (Хозяинова, 
1994, Филиппова, 1993 да мукӧд), активизируйтны велӧдчысьяслысь 
удж, кужны уджавны быд велӧдчыськӧд, кыпӧдны чужан кыв дорӧ 
интерес да мукӧд. Внекласснӧй удж сикасъяс уна пӧлӧсӧсь; могъяссӧ 
тӧд вылын кутӧмӧн велӧдысьлы колӧ асшӧра бӧрйыны удж сикассӧ:
- лингвистика кружок;
- олимпиада; 

конкурс;
- рытпук, лунпук;
- “Коми кыв" вежон;
- журнал либӧ газет лэдзӧм; 

конференция да с.в.

Вӧзъяна литература

1 Виды внеклассной работы по русскому языку / Сост. М.М.Морозова. М 
1968

2. Внеклассная работа по русскому языку и литературе в национальной школе
/ Под ред К.В.Мальцевой и М.Н.Борисовой. Л , 1987

3. Коми кыв кузя занимательной грамматика: Коми отделениеса студентъяслы
метод, индӧдъяс / Лӧсьӧдіс В.В.Филиппова Сыктывкар, 1993. 35 л.б.

4 На уроке и после урока (материалы по занимательной грамматике). М.,
1962

5 Панов Б.Т. Внеклассная работа по русскому языку Пособ для учителей
М., 1980. 208 с.

6 Преображенская Е.П. Кружок русского языка в школе. М., 1966
7 Тарасова А.С. Кружоклӧн удж йылысь // Коми кыв да литература велӧдӧм

йылысь. Сыктывкар, 1975. 117-120 л.б.
8. Хозяинова Г.В. Чужта коми кыв дінӧ муслун // Коми кыв да литература 

велӧдысьлы. Сыктывкар. 1994 9-31 л.б.
9 Ушаков Н.Н. Внеурочная работа по русскому языку: Пособ для учителя 

М., 1985. 175 с

У рок психолого-педагогическӧя видлалӧм

1 Урок йылысь медшӧр юӧръяс
-урок нуӧдан кадпас (дата), школа, класс, велӧдантор (дисциплина) ним 
-велӧдчысьяслӧн урок кежлӧ дасьлун 
-урокӧ оборудование пыртӧм, сылӧн коланлун 
-урок тема да сылӧн могъяс (дидактическӧй - велӧдан, сӧвмӧдан, 

воспитайтан)
2. Урок сикас да сылӧн тэчас
3. Урок содержание (пытшкӧсыс)
4. Методъяс да урокын приёмъяс:

-кутшӧм методъясӧн вӧдитчӧ
-кутшӧм методъяс йитчӧны урок нуӧдан приёмъясӧн 
-лӧсялӧны-ӧ пуктӧм могъяслы, урок сикаслы, материал сетӧмлы да 

челядь арлыдлы урок методъяс да приёмъяс
-колана ногӧн-ӧ вӧдитчӧма нагляднӧй материалӧн, кыдзи сӧвмӧ 

велӧдчысьяслӧн урок кывзыны сюсьлун да логикаа мӧвпалӧм 
-асшӧр удж сикасъяс да налӧн урокын ин
-велӧдчысьяскӧд ас кежысь (индивидуальнӧй) да быд боксянь 

(дифференцированной) удж сикасъяс
-велӧдчысьяслысь тӧдӧмлунъяс донъялӧм

5. Велӧдчысьяс урок вылын:
-сюся-ӧ кывзӧны, пырӧдчисны-ӧ уджӧ урок заводитчӧмсянь 
-кутшӧм дисциплинаыс, кыдзи кутӧны асьнысӧ челядь 
-мыйысь петӧ велӧдчысьяслӧн дисциплинаыс (велӧдан материал 

аслыспӧлӧслунысь, велӧдысьлӧн аскылӧмыс^ классын 
обстановкаыс^ челядькостса йитӧдъясысь да с.в.)
6. Велӧдысь урок вылын:

-кужӧ-ӧ веськӧдлыны классӧн да кыскыны уджӧ велӧдчысьясӧс 
-кужӧ-ӧ кыпӧдны интерес да внимание, лӧсьӧдны лӧня пукалӧмӧн 

тырбур удж
-эм-ӧ велӧдчысьяскӧд йитӧдыс (быд мортлысь аслыспӧлӧслунъяс 

тӧд вылын кутӧмӧн)
-кутшӧм вежӧрлуныс, кыдзи петкӧдчӧ сюсьлуныс, пельклуныс, 

сёрни культураыс, кутшӧм ортсы пертасыс (ӧбликыс)

7. Урок серти кывкӧртӧдъяс да вӧзйӧмъяс:
-урок могъяс да урок план олӧмӧ пӧртӧм
-кутшӧм тӧдӧмлун босьтісны челядь, кыдзи гӧгӧрвоисны (тырвыйӧ- 

ӧ, зумыда-ӧ).

Вӧзъяна литература

1, Кудрявцева Т.С. Методика анализа урока русского языка // Русский язык в 
школе 1988 N 1. С. 14-19

2 Педагогика: Метод, указания к семинарским и практическим занятиям /
Сост Т.А.Грузнова, Л.А.Краева. Сыктывкар, 1990 39 с

3 Яковлев Н.М., Сохор А.М. Подготовка учителя к уроку // Методика и техни
ка урока в школе М., 1985. С 198-204

Асш ӧр удж ъ яс

1 удж. Велӧдчӧй лӧсьӧдны бӧрйӧм темаысь календарно- 
тематичскӧй план; тыртӧй таблица; мыджсьӧй коми кыв программа да 
велӧдчан небӧгъяс вылӧ

Велӧд
чан

Четверть

Календарно-тематической
план

Тема Класс Час
лыд

Про
фаннӧй
матери
ал

Час лыд Кутшӧм
вежон

Урок
нуӧдан
кад

Кутшӧм
матери
ал
мӧдпӧ
въёвтны

Грамма
тикаысь,
кыв
сӧвмӧдӧ
мысь 
да мукӧд 
уджъяс

Приме
чаниеГрамма

тика.
орфо
графия,
пунктуа
ция
вылӧ

Сёрни 
сӧвмӧд
ӧм вылӧ

Вӧзъяна литература

1. Грабежова В.М., Каракчиева Н.И., Карманова Т.И., Хозяинова Г.В. Коми 
кыв: 5 класслы пробнӧй (видлӧм вылӧ) велӧдчан книга Сыктывкар, 1995 
176 л б

2 Грабежова В.М., Каракчиева Н.И., Карманова Т.И., Хозяинова Г.В. Коми 
кыв: Морфология да орфография. 6-7 класслы пробнӧй (видлӧм вылӧ) 
велӧдчан книга. Сыктывкар, 1997 304 л.б.

3. Захаренко А.М., Хозяинова Г.В., Карманова Т.И., Грабежова В.М., Игу
шев Е.А., Ляшев В.А. Коми кыв: Синтаксис да пунктуация 8-9 класслы 
учебник. Сыктывкар, 1991. 255 л б.

4 Лудыкова В.М. V—VII классъясын коми кыв велӧдан программаяс да мето
дическӧй индӧдъяс. Сыктывкар, 1993. 126 л.б

2 удж. Гӧгӧрвоӧдӧй коми кыв урок нуӧдӧмын ӧтувъя дидактическӧй
корӧмъяс:

-челядьлысь тӧдӧмлунъяс джудждӧдӧм да сӧвмӧдӧм,
-кужанлунъяс джудждӧдӧм да сӧвмӧдӧм,

-кыв аслыспӧлӧслунӧн тӧдмӧдӧм,
-асшӧра уджавны велӧдӧм,
-творческӧя уджавны велӧдӧм,
-чужан кыв тӧдны кӧсйӧмсӧ сӧвмӧдӧм,
-гижӧда да устнӧй сёрни сӧвмӧдӧм.

3 удж. Асшӧра лӧсьӧдӧй алгоритмъяс коми кывйын торъякывъяс 
гижанног вылӧ, пунктуация пасъяс вылӧ да мукӧд сикаса тема вылӧ; 
урокъяслысь могъяссӧ тӧд вылын кутӧмӧн пыртӧй найӧс асланыд 
урокӧ. Донъялӧй алгоритмнас вӧдитчӧмсӧ; коліс-ӧ пыртны сійӧс урокӧ, 
ёнмӧдіс-вынсьӧдіс-ӧ сійӧ челядьлысь тӧдӧмлунъяссӧ, вӧчис-ӧ уроксӧ 
ловъяджыкӧн, кыдзи отсалісны алгоритмъясыс челядьлысь 
тӧдӧмлунъяссӧ вынсьӧдӧмас...

Вӧзъяна литература

1 Артемова Е.Г., Меньшикова Е.А. Школаын синтаксис да пунктуация ве
лӧдӧм: Коми кыв велӧдысьлы метод, поосбие. Сыктывкар, 1989. 171 с.

2 Власенков А.И. Материалы к исследованию по теме «Использование
алгоритмов в обучении орфографии». М., 1965.

3. Власенков А.И. Общие вопросы методики руского языка. М., 1973.
4 Львов М.Р. Алгортимы в обучении русскому языку // Львов М.Р. Словарь -

справочник по методике русского языка М., 1988 С 16 -  17
5 Меньшикова Е.А. Школаын коми орфоргафия да пунктуация велӧдӧм кузя

ме-тодическӧй индӧдъяс. Сыктывкар, 1976. 63 с
6 Меньшикова Е.А., Карманова А.Н. Коми орфография да пунктуация ве

лӧдан пособие Сыктывкар, 1978 101 с.

4 удж. Думыштӧй да лӧсьӧдӧй абу традиционнӧй формаа урок. 
Мӧвпыштӧй, кутшӧм темаяс серти позьӧ найӧс нуӧдны да кутшӧм уджъяс 
позьӧ вӧзйыны челыдьлы. Колана ногӧн тӧдчӧдӧй урок могъяссӧ.

Вӧзъяна литература

1 Акшина А.А. и др Игры на уроках русского языка М , 1990
2. Коми кыв кузя занимательной грамматика: Коми отделениеса студентъяслы

методическӧй индӧдъяс / Лӧсьӧдіс В.В.Филиппова. Сыктывкар, 1993 
35 л б

3. Лингвистические задачи. М., 1983. 223 с.
4. Панов М.В. Занимательная орфография. М., 1984

5 удж. Кывзӧй да видлӧй асшӧра анализируйтны кывзӧм урок улынд
жык вайӧдӧм схема серти.
1. Урок заводитчӧм (классын дисциплина, урок кежлӧ дасьлун).
2. Кутшӧм ногӧн вӧлі мӧдпӧвъёвтӧма велӧдӧм материал да вӧлі-ӧ 
тӧдчӧдӧма йитӧдыс важ да выль велӧдӧмторъяс костын:

а) гортса удж прӧверитан сикасъяс, сылӧн коланлуныс да пӧльзаыс;

б) юасьӧм (кутшӧм сикаса юалӧмъяс сетіс велӧдысьыс, вӧліны-ӧ найӧ 
стӧчӧсь, ясыдӧсь да гӧгӧрвоанаӧсь, кутшӧм ногӧн на вылӧ вочавидзисны 
челядь);

в) материалсӧ мӧдпӧвъёвтӧм вылӧ удж сикасъяс.
3. Кутшӧм ногӧн велӧдысь вуджис важ материалсянь выль материал 
велӧдӧмӧ да вӧліны-ӧ велӧдчысьясыс психологическӧя дасьӧсь.
4. Кутшӧм методъясӧн да приёмъясӧн вӧдитчис велӧдысь выль матери
ал сетігӧн, лӧсялӧны оз найӧ урок мӧсъяслы.
5. Видлавны выль материал вынсьӧдӧм могысь челядьлы сетӧм зада
ниеяс (кутшӧм сикаса уджъяс, лӧсялӧны-ӧ сьӧкыдлун сертиыс, налӧн 
коланлун да с.в).
6. Тӧдчӧдӧй, кыдзи сетӧма гортса уджыс.
7. Пасйӧй, кыдзи вӧчӧма урокысь кывкӧртӧд. Кыдзи донъялӧма ве
лӧдчысьяслысь уджсӧ.
8. Вӧчӧй урокысь ӧтувъя кывкӧртӧдъяс (ставыс-ӧ вӧлі стӧч, колана 
ногӧн-ӧ вӧдитчӧны велӧдысь да велӧдчысьяс наукаа терминъясӧн, бура- 
ӧ бӧрйӧма кыв материал, урчитӧма-ӧ медколанаыс да медтӧдчанаыс 
выль тема велӧдігас, содісны-ӧ тӧдӧмлунъясыс челядьлӧн, подулалӧй, 
кытысь тайӧ тыдовтчӧ, кыдзи пӧртӧма урок могсӧ, кужӧмӧн-ӧ вӧдитчис 
велӧдысь нагляднӧй пособиеясӧн да ТСО-ӧн, лӧсялана ӧдӧн-ӧ муніс 
урокыс да с в.).
9. Вӧчӧй урокысь психология анализ:

а) велӧдчысьяслӧн уроксӧ кывзыны сюсьлуныс, мывкыдлуныс, выль 
материалсӧ вежӧртӧмыс да сійӧс тӧд вылын кутӧмыс, челядьлӧн 
мӧвпалӧмыс да кыв-ворыс;

б) велӧдчысьяслӧн сям, морттуй петкӧдчӧмыс (ас видзӧдласъяс 
дорйӧм, асруасьӧм, сюсьлун да с.в.).

Вӧзъяна литература

1 Львов М.Р. Общие вопросы методики русского языка М., 1983
2 Текунев А.В. Методика русского языка в средней школе. М., 1980 414 с
3 Онищук В.А. Урок в современной школе: Пособ для учителя М.. 1986 160 с
4 Панов Б.М. Типы и структура уроков русского языка: Пособ для учителя

М., 1986. 208 с.

Содтӧдас сетӧма урокысь да внекласснӧй мероприятиеын кон
спектъяс. Конспектъяссӧ дасьтісны тіян арлыдаяс жӧ -  4-ӧд курсса 
студентъяс, буретш, педагогика практика кежлӧ мунны дасьтысигӧн. 
Тӧдмасьӧй конспект гижан тшупӧдъясӧн да пытшкӧмӧн. Велӧдчӧй 
лӧсьӧдны конспектъяссӧ быд тема сертиыс татшӧм жӧ ногӧн. Урок- 
конспектъяс гижны да медводдза урокъяс сетны велӧдчиганыд ги- 
жӧдторъяснытӧ (конспектъяснытӧ) медводз дасьтӧй тырвыйӧа да 
дженьдӧдӧмъястӧг, медым на дорӧ урок дырйиыс позьӧ вӧлі 
шыӧдчывны быд здукӧ, кор мыйкӧ ковмас сэтысь видзӧдлыны. Пример 
пыддиыс вӧзъям ӧтиӧс (видзӧд содтӧдысь).

Содтӧд

Д окум ентъ яс

Педагогика практика бӧрын быд студент сетӧ ас группаса весь
кӧдлысьыслы гижӧда оформитӧм документъяс:
1. Коми кыв урокысь конспект.
2. Коми литература урокысь конспект.
3. Внекласснӧй мероприятиеын конспект.
4. Педагогика практикаысь отчёт.
5. Ӧти велӧдчысь вылӧ психолого-педагогическӧй донъяланкыв (ха

рактеристика) (4-ӧд курсын).
6. Дзонь класс вылӧ психолого-педагогическӧй донъяланкыв (харак

теристика) (5-ӧд курсын).
7. Путёвка (сэтчӧ быть колӧ пыртны: студентлысь урокъяс донъялӧм

да студент вылӧ донъяланкыв (характеристика), учебнӧй да вос
питательнӧй уджысь ӧтувъя оценка).

8. Колана ногӧн гижӧм-оформитӧм велӧдысьлы уджысь мынтысян
документ.

Урокысь конспектъяс да путёвка быть колӧ вынсьӧдны оценкаӧн, 
велӧдысьлӧн либӧ методистлӧн кырымпасӧн да школа печатьӧн. 
Мукӧд документъяс вынсьӧдны директор кырымпасӧн да школа печа
тьӧн.

Вӧзъяна литература

1. Методические советы по написанию психолого-педагогической харак
теристики на ученика и коллектив класса / Сост Л.М.Разорина, Н.В.Логинова. 
Сыктывкар, 1984. 39 с.

Коми кы в  у р о кы сь  конспект

Урок-конспект дасьтіс 4-ӧд курсса студентка А.Уляшова (вайӧдӧма 
ӧткымын юкӧн вежлалӧмӧн да содталӧмӧн).

Урок нуӧдан кадпас (дата):............
Ш кола......................................Класс

Тема: Э макы влӧн вежӧртас да грамматическӧй  
признакъяс

Могъяс: 1. Тӧдмӧдны эмакывйӧн.
2. Велӧдны тӧдчӧдны эмакывъяслысь кыввора ве

жӧртассӧ.
3. Тӧдмӧдны, кутшӧм грамматикаа признакъяс серти 

вежласьӧны эмакывъяс
4. Уджавны кыв сӧвмӧдӧм вылын

Оборудова
ние:

1. Дӧска, мел.
2. Перфокарта
3. Индивидуальнӧй карточкаяс. 
4 Сигнальнӧй карточкаяс.
5. Таблица
6. Серпасъяс.

Урок сикас: Комбинированной

Урок нуӧдан 
метод да 
приём:

Словеснӧй (сёрни, велӧдысьлӧн кыв); 
Упражняйтчам

Уроклӧн
план:

1. Оргмомент (класс котыртӧм, могъяс сувтӧдӧм) -  2 
мин

2. Воддза материал мӧдпӧвъевтӧм -  12 мин.
3. Выль материал сетӧм -  8 мин.
4. Выль материалысь тӧдӧмлунъяс ёнмӧдӧм, зумыд

мӧдӧм -  17 мин.
5. Г ортса удж сетӧм -  2 мин.
Кывкӧртӧдъяс вӧчӧм (оценкаяс тэчӧм да гӧгӧрвоӧдӧм) 
-  4 мин.

Тшу
пӧдъяс

Урок мунӧм Содтӧд

1 Класс 
котыр
тӧм, 
могъяс 
сувтӧ
дӧм

- Видза оланныд, челядь. Пуксьӧй. Ставныд-ӧ 
дасьӧсь? (...)
Талунъя урок сиӧма эмакыв видлалӧмлы. Тайӧ 
темаыс зэв ыджыд, паськыд, и ми вочасӧн кутам 
тӧдмасьны сійӧн. Дерт, унатор тайӧ кывсикас йыв
сьыс ті тӧданныд нин, кор видлалінныд кывси
кассӧ начальнӧй классын велӧдчинныд Талунъя 
урок вылын ми сӧмын тӧдмасям эмакывнас, и 
мыйсюрӧ уськӧдам тӧд выланым.

II Важ 
мате
риал 
мӧд
пӧвъёв
тӧм

Выль материал видлавтӧдз вӧчам неыджыд удж. 
Меным колӧ ӧти морт дӧска дорӧ. Коді медся 
сюсь? (Кора дӧска дорӧ ӧти велӧдчысьӧс). 
Мукӧдыслы ме разӧда перфокартаяс. Тані кык 
столбикын сетӧма кывтэчасъяс. Медводдза стол- 
бикын асшӧр, свободнӧй кывтэчасъяс либӧ торъя
кывъяс, а мӧдас -  зумыд кывтэчасъяс. Сета удж: 
аддзыны ӧта-мӧдныслысь параяссӧ. (перфокар
та м  видзӧдӧй 1 содтӧдысь).

Дӧскаын гижӧм текст юкӧн.
Удж. Внимательнӧя лыддьыны текст юкӧнсӧ. Точ
каяс местаӧ гижны колана шыпасъяс да 
гӧгӧрвоӧдны
Мыйта коз ..налӧны мортыдлы парма -  ягъясыс 
аслыныс мичлунсӧ, аслыныс озырлунсӧ. И 
н . кутшӧм дон тэныд сыысь мынтыны оз ков. 
Вӧрад волӧм бӧрын мортыд уна колана да мича 
мӧвп. яс сьӧрс ыс гортас ваяс, бур ..жык лоӧ И 
чужан муыд, то. са пармаыд кутас кажитчыны 
со. тӧд на муса джыкӧн (И.Коданёв серти).

Дӧска
вылын

Эштіс. Вай, челядь, кывзӧй да прӧверитӧй ...

Виччы
сяна
вочакыв

А ӧні менам тіян дорӧ юалӧм: "Мыйла ми асланым 
сёрниӧ пыртам зумыд кывтэчасъяс?"
- Медым вӧчны кывнымӧс образнӧйджыкӧн, ми
чаджыкӧн, бура гӧгӧрвоанаӧн (...).

III. Выль

Перфокартаяс чукӧртӧм.

Бур, а ӧні восьтам тетрадьяс да гижам талунъя 
кадпассӧ.

Вӧльгым тӧлысь кызьӧд лун.
Дӧска
вылын

матери Класса удж.
ал Эмакывлӧн вежӧртас да грамматикаа признакъяс
сетӧм

Эмакыв тіянлы ставныдлы нин тӧдса, и ме кӧсъя, 
мед ті уськӧдінныд тӧд выланыд тайӧ кывсикассӧ. 
А та могысь вӧчам неыджыд удж. Дӧска вылын 
сетӧма 3 кыв:
Пызан, ворсӧм , даса. Дӧска

Виччы

Вай думыштлӧй, мый жӧ петкӧдлӧны тайӧ кывъя
сыс. Видлӧй сетны налы кыввора (лексическӧй) 
вежӧртассӧ.
Пызан -  пырджык пуысь вӧчӧм предмет, кык либӧ

вылын

сяна унджык кока, вермас лоны жыръя, пызан вылыс -
вочакыв шыльыд, код вылын позьӧ гижны мыйкӧ, вӧчны

Виччы

мӧд удж
Ворсӧм -  нимтӧ действиесӧ (ворсӧм кывйыс арт
мис ворсны кадакыв формаысь).
Даса -  тайӧ абу торъя лыдпас, нимтӧ предметсӧ 
лыд серти (шуам, сьӧм йывсьыс сёрнитігӧн). 
Артмис дас лыдакывйысь.
Сідзкӧ, челядь, видлӧй вӧчны кывкӧртӧд асьныд. 
Мый жӧ сійӧ эмакыв, мый сійӧ петкӧдлӧ?
- Эмакыв -  асшӧр кывсикас, коді петкӧдлӧ пред

сяна мет.
вочакыв Челядь, тайӧ уджсьыс ті казялінныд, мый эм

кывлӧн эм уна сикас вежӧртас. А мед тыр-бура 
гӧгӧрвоны, кутшӧм жӧ вежӧртасъяс эмакывлӧн 
овлӧны, вӧчам удж.

Дӧска дорӧ петас...
Дӧска вылын сетӧма асшӧр торъякывъяс и ве Дӧска
жӧртаса группа нимъяс. Эмакывъяссӧ колӧ пырт вылын
ны сійӧ либӧ мӧд группаӧ, сикасавны.
Шуам, ворсӧм кыв петкӧдлӧ действие ним, и сійӧс 
пыртам действие ним группаӧ (видзӧдӧй II со
дтӧдысь).

Виччы

А ӧні ставным ӧттшӧтш прӧверитам Мый жӧ миян 
артмис? Артмис, сійӧ, мый эмакывлӧн вермас 
лоны некымын вежӧртас. Вӧчам кывкӧртӧд Мый 
жӧ сійӧ эмакыв?
- Эмакыв -  асшӧр кывсикас, коді петкӧдлӧ кӧлуй,

сяна йӧзӧс, пемӧсъясӧс, а сідзжӧ действиелысь, при
вочакыв знаклысь ним. Сійӧ вочавидзӧ коді? да мый?

Виччы
юалӧмъяс вылӧ.
- Эмакывлӧн эм и грамматическӧй признакъяс.

сяна -Эмакыв вежласьӧ вежлӧгъяс серти
вочакыв - А кымын вежлӧг ті тӧданныд?

Виччы

- 16.
- Бур Эмакыв сідзжӧ вежласьӧ и лыд серти. Кы
мын лыд эм?
- Кык Ӧтка и уна лыд.

сяна
вочакыв

А ӧні ме тіянлы петкӧдла торъя серпасъяс, а ті Немӧй
тетрадьясанныд кутанныд гижны, мый серпаса диктант
лӧма -  ӧтка и уна лыда формаын. Лоӧй сюсьӧн, 
торйӧдан (небыд да чорыд) пасъяс йывсьыс энӧ 
вунӧдӧй, тэчӧй найӧс кытчӧ колӧ. А урок помын ті 
меным сдайтанныд тетрадьяснытӧ, и ме 
прӧверита, кыдзи ті гижинныд тайӧ торъякывъ
яссӧ.
Петкӧдла серпасъяс: кӧр, джадж, керка, ӧшинь, Серпас

Виччы
ныв, дзоридз, улӧс, небӧг, туй, мач.
Кӧр -  кӧръяс, джадж -  джаджъяс, керка -  керкаяс,

сяна ӧшинь -  ӧшиньяс, ныв -  нывъяс, дзоридз -  дзо
вочакыв ридзьяс, улӧс -  улӧсъяс, небӧг -  небӧгъяс, туй -

туйяс, мач -  мачьяс.
Водзӧ нуӧдам урок. Дӧска вылын гижӧма кывтэ
часъяс. Видзӧдлӧй да тӧдчӧдӧй, эмӧсь абу тані 
кутшӧмкӧ торкалӧмъяс. (Корны ӧти велӧдчысьӧс 
дӧска дорӧ).
... лок пет дӧска дорӧ да видлы исправитны.
Менам керкаыд Миян керканыс Дӧска
Тэнад керкаыс Тіян керканым вылын

Виччы

Сылӧн керкаӧй Налӧн керканыд
Мунӧ дӧска дорын удж, велӧдчысьяс кывзӧны.
Вежӧны суффиксъяссӧ:
Менам керкаӧй Миян керканым Дӧска

сяна Тэнад керкаыд Тіян керканыд вылын
вочакыв Сылӧн керкаыс Налӧн керканыс

1 А мыйла тэ чайтан, мый тадзи колӧ тэчны, 
вӧдитчыны сійӧ либӧ мӧд суффикс-формаӧн? 
Мунӧ беседа.

Челядь, ті велӧдінныд нин (4 класс), мый ним
вежтасъяслӧн эм торъя морта формаяс. Тані эма
кыв (керка) йитчӧма нимвежтасъяскӧд. А эма
кывлӧн сідзжӧ эмӧсь морта суффиксъяс.

А ӧні, челядь, видзӧдлӧй тайӧ таблица вылас. Дӧска
Тані петкӧдлӧма, мый эмакыв сёрникузяын вермас вылын
лоны став пӧлӧс членӧн, сюрӧсаӧн и содтанаӧн 
(Таблицаын петкӧдлӧма схематическӧя быд 
членсӧ, мый лӧсялӧ эмакывлы:-------, ====, - —

таблица

А ӧні ми тіянкӧд видлам тӧдчӧдны сёрникузяса Сиг
членсӧ. Дежурнӧй разӧдас сигнальнӧй карточка нальнӧй
яссӧ. Ме кута лыддьыны торъя сёрникузяяс, быд кар
сёрникузяын паныдасьлӧ Печора кыв А ті зэв 
бура кывзӧм бӧрын кутанныд лэптыны сійӧ колана 
карточкасӧ, коді петкӧдлӧ, кутшӧм членӧн лоӧ 
Печора кыв.
1. Печора усьӧ Баренцево мореӧ.
2. Комиын медкузь ю -  Печора.
3. Ме нӧрыс йывсянь аддзи паськыд Печора
4. Печоралӧн ыджыдкодь ді вылын поздысьӧма 

Ырскан сикт.
5. Юлӧн ӧтарӧ-мӧдарӧ шыбласьӧм вӧсна 

артмалісны Печора вылын діяс.

Бура уджалӧмысь челядьӧс аттьӧавны.

точкаяс

Г ортса А ӧні -  гортса удж. Гортын лыддьыны 10-ӧд пара
удж граф. Ті зэв бура лыддянныд небӧгысь эмакыв
сетӧм йылысь, а ме мӧд урок вылын кута юасьны.

V. Кыв Вӧчам кывкӧртӧд, мый жӧ ми тӧдмалім талунъя
кӧртӧд урок вылын? (Мунӧ челядькӧд сёрни)
вӧчӧм

VI.Оцен Аттьӧ. Аддзысьлытӧдз.
каяс
тэчӧм
Вӧдит 1. Артёмова Е.Г., Меньшикова Е.А. Школаын
чан синтаксис да пунктуация велӧдӧм: Коми кыв
литера велӧдысьяслы метод, пособие. Сыктывкар,
тура да 1989.
источ- 2. Грабежова В.М., Каракчиева Н И , Карманова

ник ги Т.И., Хозяинова Г.В Коми кыв Морфология
жӧдпас да орфография: 6-7 класслы пробнӧй

(видлӧм вылӧ) велӧдчан книга. Сыктывкар,
1997.

3. Карманова А Н. Коми кыв урокъяс вылын
фразеологизмъясӧн вӧдитчӧм // Школаын ко
ми кыв да литература велӧдысьлы Сыктыв
кар, 1979. 58-69 л.б.

4. Карманова А Н. ӧнія коми кыв. Морфология.
(Нима кывсикасъяс): Спецкурсысь учебнӧй
пособие / Сыктывкарса ун-т. Сыктывкар. 1994.

5. Плесовский Ф.В. Коми фразеологизмъяс.
Сыктывкар, 1980

6 Поповцева Г.В. Коми кыв кузя таблицаяс дорӧ
методическӧй индӧдъяс. Сыктывкар, 1984.

7. Федюнёва Г.В , Цыпанов Е.А Асшӧр кывси
касъяс коми кывйын. Сыктывкар, 1992.

8 Коданёв И В Талун оз зэр: Повесть, висьтъяс,
мойдъяс. Сыктывкар, 1979.

Урок конспект дорӧ I содтӧд

Нинӧм оз вӧч гЮр гыжйыштны некор
Одйӧ г Юрсиӧй сувтіс

Мудзтӧдз уджавны ► Кок пӧлыс эз инмыв
ЭШ ТЫ

Повзи к- Ныр вылӧ устьтӧдз
Уна йӧз ► Кӧть синмад сутшкы

Зэв пемыд ^ Ракалы некытчӧ пук
сьыны

Урок конспект дорӧ II содтӧд

Вещест
во

нимъяс

Предмет
нимъяс

Морт
ним

Дейст
вие ним

Признак
ним

Ывла
вывса пет

кӧдчӧм

Мойдъя
сысь

редание
ясысь

нимъяс
1 томлун +
2 велӧдчӧм +
3. лым +

4 вӧрса +
5 Петыр +
6 туис +
7. пызь +
8 чардби +
9 сьӧкта +
10. ворсӧм +

В некласснӧй м ероприятиеы сь конспект

Конспектсӧ дасьтісны 4-ӧд курсса студентъяс 
О.Пенжина да Я.Камбалова (вайӧдӧма вежлавтӧг)

Р ы тпук «Ми нэм кежлӧ ёртъяс»
(6 класслы)

М огъяс: Перйыны велӧдчысьяслысь коми кывсикасъяс серти 
тӧдӧмлунъяс да вынсьӧдны найӧс.

Д асьты сьӧм : рытӧдзыс класс юкам кык пельӧ. Ӧтияс лӧсьӧдӧны 
класс (стен бердӧ пукталӧны партаяс, шаръясӧн, дзоридзьясӧн мич
мӧдӧны класс), мӧд джыныс пелькӧдӧ классӧ рыт бӧрын. Ставныс 
лӧсьӧдӧны кывсикасъяс йылысь серпас -  фантазия. Рытпукыс кӧ мунӧ 
чай юигмоз, челядь водзвыв мам юрнуӧдӧм улын пӧжалӧны нянь.

О борудование: плакатъяс, джодждӧра, карандашъяс, мел, дӧска

Рытпук мунӧм:
Бур рыт, дона ёртъяс. Ме рад, мый ті локтінныд миян коми рытпук 

вылӧ. Зэв бур, мый ті пежалінныд став тайӧ чӧскыдторсӧ, рыт помын 
нуӧдам конкурс "Медся чӧскыда пӧжасьысьлы", кодӧс ті асьныд 
бӧръянныд.

- Талунъя рытыс сиӧма коми кывлы, быд роч кывйысь кутам босьт
ны фант, но сыӧдз сета 5 сек, медым вежны роч кывсӧ коми вылӧ. 
Сэсся нуӧдам "Фант" ворсӧм.

- Зэв бур. Вот ми лӧсьӧдчим ыджыд туйӧ.
(свисток, нуӧдысь пасьталӧ кепка, дӧска весьтын ӧшалӧ плакат 

"Коми кыв да том войтыр радейтӧны ӧта-мӧдсӧ")
- Пыдди пуктана пассажиръяс, "Коми кыв да то м  войтыр радей

тӧны ӧта-мӧдсӧ" котыр рад аддзыны тіянӧс медводдза станция вы
лын. Пуксялӧй асланыд местаяс вылӧ, некымын здук мысти ми 
мӧдӧдчам Коми кыв кузя. А вайӧ, челядь, ловзьӧдам ассьыным поезд- 
нымӧс, юксям некымын чукӧр вылӧ:

1 -  шуалӧны «ту-ту-у-у» (нюжӧдӧмӧн), 2 -  «чух-чух-чух» (ӧдйӧ); 3 -  
«тук-тук-тук-тук» (ӧдйӧ); 4 -  «ш-ш-ш» (нюжӧдӧмӧн).

Кодъяс вылӧ индӧ нуӧдысь, найӧ и шуалӧны ассьыныс шыпасъ
яссӧ; лэдзӧ кыкнан кисӧ -  шуавны гусьӧн, а лэптӧ -  гораа. ("Поезд" 
ворсӧм).

- Вот и воим ми медводдза станция вы лӧ, кӧні миянӧс виччысьӧ 
ставнымлы бура тӧдса ёрт, а вайӧ тӧдмалам, коді тайӧ? Сійӧ дзеб
сьӧма тайӧ сёрникузяӧ, коді тӧдмалас да миянлы висьталас?

(Плакат вылын: Эз Майшась Аня, Кор Ылаліс Вӧрын) (гижны позьӧ 
столбикӧн)

- Да, тайӧ быдӧнлы бура тӧдса ЭМАКЫВ, а кутшӧм жӧ юалӧм вылӧ 
сійӧ вочавидзӧ? (Челядь: «коді? мый?»). Видзӧдлӧй, кутшӧм сӧмын 
эмакывйыс тані абу! (Челядь серпасъясысь аддзӧны стенгазета "МИ -

ЭМАКЫВЪЯС"). А ме тӧда, мый ті радейтанныд ворсны, ӧд и эма- 
кывйыд сідзжӧ радейтӧ. Вайӧ петавлам тайӧ станция вылас да вор
сыштам. Тіянкӧд ӧтвылысь пуктам неыджыд спектакль. Ме лоа режис
сёрӧн, а ті -  ворсысьясӧн И кыдзи кыланныд, мый шуисны тіянлысь 
рольнытӧ, петанныд татчӧ и петкӧдланныд, ворсанныд. (Нуӧдысь 
разӧдӧ водзвыв дасьтӧм рольяс).

Режиссёр: Медводдзаысь тайӧ станция вылас театр-экспромт 
"Эмакывъяс". Ворсӧны сӧмын эмакывъяс.

«Олісны-вылісны дед да баб. Налӧн вӧлі мичаник внучка Настя. 
Дед да баб лунтыр пукалісны лабич вылын да юисны чай ыджыд са
мӧварысь, коді сулаліс пызан вылын. Настя лунтыр уджаліс: пыртліс 
пес, катліс ведраӧн ва, кодӧс гумовтліс шорысь, кокаліс картупель да 
киськаліс дзоридзьяс. Но друг локтіс кыськӧ сьӧд кымӧр, а кымӧр саяс 
дзебсьӧма гундыр, кватитіс сійӧ мича Настяӧс да нуис аслас гуӧ. Дед 
да баб бӧрдзисны кыз синваӧн. Дыр найӧ бӧрдісны, и кывліс тайӧ 
бӧрдӧмсӧ матын мунысь ён богатырь Пера, сійӧ пукаліс мича ыджыд 
вӧв вылын, а киас кутіс меч-кладенеч. «Мый лоис тіян?» -  юаліс Пера. 
«Мустӧм гундыр нуис миянлысь внучканымӧс», -  вочавидзисны дед- 
баб. «Эн бӧрдӧй, ме мезда тіянлысь Настянытӧ», -  шуис Пера. И муніс 
гундыр дорӧ. Мунӧ сійӧ лун и вой, вуджӧ ю, кералӧ вӧр. Воис гу дінӧ, 
кӧні оліс гундыр и горӧдіс: "Пет, вай, мисьтӧм чужӧм, вермасям! "Петіс 
гундыр и тышкасисны найӧ лун и вой, и виис Пера гундырӧс меч- 
кладенечӧн, и сьӧд кымӧр лои еджыдӧн, а гу пӧрис ыджыд керкаӧ. 
Петіс сэтысь Настя, нюмъялӧ. Пера козьналіс сылы дзоридзьяс, пук
сьӧдіс вӧв вылӧ и мӧдісны дед-баб дінӧ. Аддзисны дед-баб внучкасӧ, 
радӧсь лоины и пуксисны ставныс лабич вылӧ пызан сайӧ и кутісны 
юны чай ыргӧн самӧварысь. ПОМ

- Дона пассажиръяс, миян поезд мӧдӧдчӧ водзӧ. Пуксялӧй местаяс 
выланыд. ("Поезд" ворсӧм).

- Воим мӧд станция вы лӧ, видзӧдлӧй кутшӧм тані лӧсьыд, гажа да 
югыд. Тані олӧ миянлы зэв тӧдса мӧд ёрт. Коді сійӧ?

Плакат вылын: Коля Ыджыд Воклысь Босьтӧма Еджгов Рӧма 
Дӧрӧмсӧ).

- Тайӧ КЫВБЕРД. Кутшӧм сӧмын кывберд абу! (стенгазета "МИ -  
КЫВБЕРДЪЯС) Медым поезд шойччыштас, ми неуна тані ворсыштам 
Юксям кык команда вылӧ. Быдӧнлы сета открытка, тіян мог: чукӧртны 
открыткасӧ дзоньнас да тӧдмавны, коді сэні серпасалӧма. Кутшӧм 
команда ӧдйӧджык! (Кутшӧм серпас, сэтшӧм и командалӧн ним). Коді 
медводдза -  сылы очко! Водзӧ сета мӧд удж: Карточкавывса задание 
серти лӧсьӧдны быдӧнлы ӧти кывбердӧн. Дӧска дорӧдз вольсавны кык 
джодждӧра, ӧти морт котӧртӧ дӧска дорӧ, гижӧ кыв, котӧртӧ бӧр, и 
вӧлисти котӧртӧ мӧдыс и с.в. Кутшӧм команда водзджык -  очко! (Мунӧ 
ворсӧм).

(Карточкаясын сетӧм заданиеяс -  лӧсьӧдны кывбердъяс, кодъяс 
петкӧдлӧны: места серти признак; тӧдчанлун серти признак; ыджда

30



серти признак; рӧм серти признак; ӧткодялан тшупӧд; ӧткодялан 
тшупӧд; медвылыс тшупӧд; НЕ-приставка отсӧгӧн; МЕД-приставка 
отсӧгӧн; -ИНИК суффикс отсӧгӧн; -ИК суффикс отсӧгӧн; -КОДЬ суф
фикс отсӧгӧн; эмакывйысь артмӧм; кадакывйысь артмӧм; кык кывберд 
ӧтлааститӧмӧн; -СА суффикс отсӧгӧн; медвылыс тшупӧд кык кывберд 
орччӧдӧмӧн; ӧтвыв босьтӧм кык признак; ӧткодь либӧ матын ве
жӧртаса признакъяс; ӧтувтан вежӧртаса признакъяс; качественнӧй; 
относительнӧй; -ОВАТ суффикс отсӧгӧн).

- Видзӧдлӧй, кутшӧм кывбердъясыс аслыспӧлӧсӧсь, кыдзи найӧ 
гижсьӧны да юргӧны, но ставныс найӧ нимтӧны признак. А тӧданныд, 
мыйла ми найӧс гижим дӧска вылӧ? Эг ӧд прӧста! Тайӧ кывбердъяс 
отсӧгӧн ми унджыктор тӧдмалам ас йылысь Висьт-серпас "КУТШӦ
МӦСЬ МИ".

(Лыдпасъяс местаӧ сьӧрсьӧн-бӧрсьӧн пуктавны дӧска вылысь 
гижӧм кывбердъяс):

Ми (1) класс. Тӧрыт ми велӧдім (2, 3, 4) предметъяс, вӧчим (5,6) 
гортса уджъяс да лӧсьӧдчим (7, 8) рытпук кежлӧ. Видзӧдлам ӧта-мӧд 
вылӧ! Кодъяс тані пукалӧны? (9, 10) нывъяс да (11, 12) зонъяс. Миян 
(13) чужӧмъяс вылын (14, 15) нюм. А паськӧмным миян (16). Ми пука
лам (17, 18) пызан сайын, кӧні (19, 20 ) пӧжас. Талун миян (21, 22) 
рытпук, кӧні ворсам (23, 24) ворсӧмъясысь и миянлы абу гажтӧм.

(Кылӧ свисток) Внимание! Дона пассажиръяс! Пузис чӧскыд крепыд 
чай. Корам ставнытӧ пызан сайӧ пӧсь чай дінӧ.

Пыдди пуктана мунысьяс, миян поезд водзӧ тӧвзьӧ Коми кыв кузя. 
("Поезд" ворсӧм). А тайӧ станция вылас коді олӧ? Видзӧдламӧй сёр
никузя вылас: Лунтыр Ышмысь Детинка Авзігтырйи Котралӧ Ывла 
Вылын. Сідз, тайӧ -  лыдакыв. Со кутшӧм лыдакывъяс эмӧсь! (плакат 
"МИ -  ЛЫДАКЫВЪЯС").

Сійӧ вель дыр нин миянӧс виччысьӧма, мый весиг нырыс нюжа
лӧма, сэтшӧм окота сылы миянкӧд ворсыштны. Ворсыштам? Бара 
мунӧ ворсӧм командаясӧн. Быд командалы лоӧ сетӧма серпас 
(бӧрйыны тема сертиыс лӧсяланаӧс; серпассӧ юкам некымын пельӧ 
да лыдпас-цифраӧн пасъям; лыдпасӧн пасйӧм юкӧнъяссӧ колӧ серпа
савны колана рӧмнас (серпас сертиыс), шуам: вит да кык коймӧд -  
пемыд турунвиж рӧмнас, куим да джын -  югыд турунвиж рӧмнас, квайт 
да куим нёльӧд -  югыд лӧз рӧмнас, сизим да ӧти коймӧд -  кольквиж 
рӧмнас, кык коймӧд -  гӧрд рӧмнас, ӧти витӧд -  руд рӧмнас и с в.). Тіян 
мог: краситны сійӧс, ӧти мортлӧн -  ӧти лыдпас. Заводитім!

Ворсӧны. Вермысь командалы -  очко !
(Кылӧ свисток) Поезд мӧдӧдчӧ водзӧ. ("Поезд" ворсӧм).
Воим медбӧръя станция вы лӧ. А код нӧ миянӧс виччысьӧ? (Пла

кат вылын: Нина И Миша Видзӧдісны Енэжӧ Жальпырысь: Турияс 
Асыввылӧ Сетчисны). Ті сюся тӧдмалінныд, тайӧ -  нимвежтас! (Плакат 
"МИ-НИМВЕЖТАСЪЯС").



(Дӧска вылын плакат "Коми му" кывбур), Тіян мог: лыддинныд 
нимвежтасъяссӧ шуӧм пыдди вӧчны хлопок. Гӧгӧрвоана? Мӧдім!

Коми му кузя ме муна 
Гӧгӧр сулалӧ сьӧд вӧр 
Вӧрыс вывті-вывті уна,
Сыысь унаыс оз тӧр.
Аддза: сэні мича пожӧм 
Лэптӧ вылӧ ассьыс юр 
Сылы ӧткодь тӧв кӧть гожӧм,
Сэтшӧм пуыс тайӧ бур.
Вӧрыс помтӧм. Туйыс кӧні?
Зонмӧ, яг пиад эн вош 
Аддза -  тані, аддза -  сэні 
Ыджыд тапикасьӧ ош.
Ветлӧ кӧин, пиньсӧ йирӧ,
Корсьӧ аслыс кынӧмпӧт.
Наян ручыд гуӧ пырӧ,
Бурӧн некодлы оз шед.
Кӧчыд дзебсьӧ лапъяс сайӧ,
Видзӧ ассьыс дона юр.
Ӧдйӧ-ӧдйӧ пуӧ кайӧ 
Паськыд бӧжа ичӧт ур 
Дозмӧр зіля пувсӧ сёйӧ,
Гӧгӧр гыӧ сьӧла- тар.
Тури кокнас нюрсӧ лойӧ,
Абу муса сылы ар.

Зэв бур! Тайӧ вӧлі репетиция, а ӧні сьылам, нимвежтас пыдди бара 
жӧ хлопок вӧчам. (Сьылӧны).

- Молодечьяс, а ӧні ми бӧр мӧдӧдчам гортӧ Кыдз шуласны: 
гӧсьтъясын бур, а гортад -  нӧшта на бур! Кажитчис-ӧ путешествие- 
ным? Мӧдысь нӧшта ветлам?

Гортӧ мунігмоз ворсам "Фантъясысь":
- Лыдцьны кывбур (шуам, Тима Веньлысь)
- Сьывны частушка
- Висьтавны кывпесан (Дзоля Коля - гачыс кын, дзоля Коля куртӧ лым)
- Висьтавны ӧти шыпас вылӧ 10 ним.
- Йӧктыны (н/п: ош моз) либӧ нуӧдны мӧд удж.
Мый жӧ миян артмис? Коді лои вермысьӧн? (Очко лыддьӧм). 
Вермысь команда вӧчас неыджыд козин мӧдыслы: "Козйӧ-козйӧ" 

сьыланкывйысь став гласнӧйсӧ вежам Е шы вылӧ, а ӧні сьылам! Ка
житчис? Та вылын ставыс. Меным зэв нимкодь, мый ті локтінныд да 
ворсінныд Ми эгӧ сӧмын ворсӧй тіянкӧд, но и джудждӧдім ассьыным 
тӧдӧмлунъяснымӧс кывсикасъяс серти, тӧдвыланым унатор уськӧдлім. 
Став ворсысьлы ыджыд аттьӧ и выльысь аддзысьлытӧдз!

